PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar il-Gimgha, 26, ta’ Novembru, 2021
Rikors Mahluf Nru: 990/2019

XAVIER JOSEPH DEBATTISTA, F’ISMU PROPRJU U GHAN-NOM UN IN RAPPREZENTANZA
TA’ HUH PHILIP SAVIOUR DEBATTISTA, KIF DEBITAMENT AWTORIZZAT PERMEZZ TA’
PROKURA
VS.

ALAN XUEREB

[I-Qorti:

1. Din hija sentenza parzjali dwar l-ewwel tliet ec¢ezzjonijiet preliminari mressga
mill-konvenut Alan Xuereb. Dan kif gie maqgbul bejn il-partijiet waqt I-ahhar smigh
tas-6 ta’ Lulju, 2021 (ara pagni 182 u 183 tal-atti);

Dahla

2. B’rikors mahluf imressaq fit-18 ta’ Ottubru, 2019, l-atturi ahwa Debattista fissru,

li huma wirtu minghand missierhom, i¢-Cens perpetwu ta’ appartament u ta’
garaxx li jaghmlu parti minn blokka fBugibba maghrufa bhala ‘Philip Court’.
Huma jghidu li I-konvenut talab ghall-permess minghand |-Awtorita tal-Ippjanar



sabiex ikun jista’ jibni appartamenti u penthouses fuq il-blokka. Jghidu wkoll li I-
konvenut talab ukoll ghall-permess biex ikun jista’ jibni lift minn fuq barra tal-
blokka, biex b’hekk dan ikun jista’ jitla’ ghall-appartamenti u I-penthouses Ii
kellhom jinbnew. L-atturi Debattista jishqu li dan il-lift ma jistax isir ghaliex ibiddel

il-facc¢ata tal-blokka;

Huma ilmentaw ukoll li waqt I-izvilupp tal-appartamenti I-godda |-konvenut bena
gallariji, li b’'mod illegali jharsu lejn il-bitha tal-garaxx taghhom, u kif ukoll, li I-
konvenut ghamel hsara fil-post taghhom, tant li ghamluh inabitabbli. Fl-ahharnett,
[-atturi jixlu wkoll lill-konvenut li dan sergilhom I-ilma mit-tank taghhom. Minhabba
fhekk, I-atturi Debattista talbu lil din il-qorti sabiex:

«1. Tiddikjara u tiddeciedi li |-esponenti ghandhom jedd ghat-
tgawdija shiha tal-proprieta taghhom fuq imsemmija, u tal-parti
komuni fl-istess blokk;

2. Tiddikjara li Il-intimat ma ghandu I|-ebda dritt i jaghmel
alterazzjonijiet strutturali fil-partijiet komuni tal-blokk imsemmija bi
hsara ghad-drittijiet tar-rikorrenti u dan billi jibni ‘ift-shaft’, u jinstalla
lift fil-faccata tal-istess blokk ta’ appartamenti minghajr il-kunsens tar-
rikorrenti;

3. Tiddikjara li l-appartamenti mibnijin fuqg il-proprjeta tal-intimat ma
jgawdux servitu ta’ introspezzjoni fuq il-gallerija retroposta tal-
appartament tar-rikorrenti u/jew il-bitha retroposta tal-garaxx tar-
rikorrenti;

4. Tiddikjara li l-intimat huwa responsabbli ghad-danni u hsarat
kollha kkawZzati fl-appartament internament innumerat bin-numru sitta
(6) gewwa ‘Philip Court’, Triq it-Turisti Bugibba, limiti ta’ San Pawl il-
Bahar,;

5. Tiddikjara li l-intimat huwa responsabbli ghall-ispejjez kollha
nkorsi mir-rikorrent Xavier Joseph Debattista u minn missier ir-
rikorrenti, sabiex joqoghdu fresidenza alternattiva konsegwenza tal-
istat inabitabbli li |-appartament taghhom spic¢a rez kawza tal-
ommissjonijiet u hsarat ikkawzat min-naha tal-intimat;

6. Tiddikjara i Il-intimat huwa responsabbli li jikkumpensa lir-
rikorrenti tal-ilma kkonsmat mill-intimat jew minn haddiema tieghu



waqt l-izvilupp tal-arja tal-intimat, liema ilma gie mehud mill-water
supply tar-rikorrenti;

7. Tillikwida d-danni kollha inkorsi fl-appartament internament
innumerat bin-numru sitta (6) gewwa ‘Philip Court’, Triq it-Turisti,
Bugibba, limiti ta’ San Pawl il-Bahar, okkorrendo bl-opra ta’ periti
nominandi;

8. Tillikwida I-ispejjez kollha inkorsi mir-rikorrent Xavier Joseph
Debattista u minn missier ir-rikorrent Giuseppi Maria Debattista
sabiex joqoghdu fakkomodazzjoni alternattiva u dan konsegwenza
tal-istat inabbitabbli li fih I-appartament taghhom gie rez,

9. Tillikwida somma rapprezentati kumpens ghall-konsum tal-ilma li
ntuzat waqt l-izvilupp tal-arja tal-intimat u li ttiehed mill-water supply
tar-rikorrenti;

10. Tikkundanna lill-intimat sabiex ihallas lir-rikorrenti dik is-somma
hekk likwidata u dikjarata bhala dovuta in linea ta’ danni kkawzata fl-
appartament internament innumerati bin-numru sitta (6) u li jinsab
gewwa Triq it-Turisti, Bugibba, limiti ta’ San Pawl il-Bahar;

11. Tikkundanna lill-intimat sabiex ihallas lir-rikorrenti dik is-somma
hekk likwidata u dikjarata bhala dovuta in linea ta’ spejjez inkorsi mir-
rikorrent Xavier Joseph Debattista u minn missier ir-rikorrent
Giuseppi Maria Debattista sabiex joqghodu fakkomodazzjoni
alternattiva kawza tal-istat inabitabbli li I-appartament taghhom gie
rez,

12. Tikkundanna lill-intimat sabiex ihallas lir-rikorrenti dik is-somma
hekk likwidata u dikjarata bhala dovuta in linea ta’ kumpens ghal
konsum tal-ilma Ii ntuza waqt |-izviluppp tal-arja tal-intimat u i ttiehed
mill-water supply tar-rikorrenti;

13. Tordna lill-intimat sabiex fi Zmien qasir u perentorju jnehhi |-
galleriji u jaghlaq l-aperturi li jaghtu ghal fuq il-gallerija retrosposta tal-
appartament tar-rikorrenti u |-bitha retrosposta tal-garaxx tar-
rikorrenti, u dan taht is-supervizjoni ta’ Perit nominandi; u fkaz Ii I-
intimat jonqos milli jaghmel dan, tawtorizza lir-rikorrenti sabiex
Jjezegwixxu dawn ix-xoghlijiet a spejjez tal-intimat u dan taht is-
supervizjoni ta’ perit nominandi;

Bl-ispejjez, inkluzi dawk tal-Protest Gudizzjarju Nru. 104/19 u I-
mandati ta’ Inibizzjoni Nru. 1329/19 u 1330/19 rispettivament, u bl-
imghax legali dekorribli mid-data tal-Protest Gudizzjarji Ii preceda



dawn il-pro¢eduri sad-data tal-pagament effettiv, kontra I-intimat li
huwa minn issa ngunt in subizzjoni.»

ll-konvenut Alan Xuereb ressaq risposta mahlufa fit-18 ta’ Novembru, 2019, u

fiha ressaqg numru gmielu ta’ e¢cezzjonijiet. Fost dawn I-e¢¢ezzjonijiet hemm tliet
eccezzjonijiet preliminari, li sejrin jigu decizi fdin is-sentenza. Dawn it-tliet

eccezzjonijiet, li jinsabu fl-ewwel tliet paragrafi tar-risposta mahlufa, jagraw hekk:

«1. llli preliminarjament u minghajr prequdizzju ghall-e¢¢ezzjonijiet |-
ohra, l-eccipjent qieghed jecepixxi I-inkompetenza ta’ din I-Onorabbli
Qorti biex tisma’ u tiddeciedi t-talbiet tar-rikorrenti billi uhud minnhom,
in kwantu jirrigwardjaw bidliet fil-partijiet komuni tal-bini maghruf
bhala ‘Philip Court’, Triq it-Turisti, Bugibba limiti ta’ San Pawl il-
Bahar, jaqghu fil-kompetenza esklussiva tat-Tribunal tal-Arbitragg
skont |-Att dwar il-Condominia, Kap. 398 tal-Ligijiet ta’ Malta; Kap.
398 u Kap.387 tal-Ligijiet ta’ Malta;

2. llli preliminarjament u minghajr prequdizzju ghall-eccezzjonijiet I-
ohra, l-irritwalita u n-nullita tar-rikors promotur stante illi, kemm mill-
kawzali u premessi Citattivi, kif ukoll mit-talbiet attri¢i jidher illi r-
rikorrenti ged isejsu l-azzjoni taghhom fuq binarji differenti u distinti
minn xulxin u dan bi ksur tar-regola kardinali ‘electa una via non
datum recursus ad alteram’ u ghalhekk ir-rikorrenti ghandhom
Jiddikjaraw b’mod car l-artikolu ta’ Ligi ossia I-istitut guridiku u I-causa
petendi /i fughom gieghed isejjes l-azzjoni minnhom esperita. Fin-
nuqqas ir-rikors ghandu jigi dikjarat monk mill-kjarezza mehtiega
b’dan li fkull kaz I-ec¢cipjent jirrizerva li jressaq eccezzjonijiet ulterjuri
ladarba sehh tali kjarifika;

3. Wi preliminarjament u minghajr pregudizzju ghall-ec¢ezzjonijiet I-
ohra, I-e¢cipjent gieghed jeccepixxi in-nuqqas ta’ integrita tal-gudizzju
billi hemm terzi kondomini fl-istess kondominju mertu ta’ din il-kawza
li mhumiex parti fiha»;

|z-zew@ nahat ressqu I-provi taghhom dwar dawn it-tliet eccezzjonijiet u ressqu
wkoll I-osservazzjonijiet u l-argumenti finali taghhom bil-miktub. Naturalment din
il-gorti hadet gies taghhom qgabel ma ghaddiet ghall-kitba tas-sentenza, li gieghda

tinghata llum;



Fatti

10.

11.

Safejn rilevanti ghall-mertu tal-e¢¢ezzjonijiet preliminari mertu ta’ din is-sentenza
parzjali, jirrizulta li I-kwistjoni f'din il-kawza tolqot blokka ta’ appartamenti, bl-isem
Philip Court, li tinsab fi Triq it-Turisti, gewwa Bugibba. Din il-blokka hija

maghmula minn sitt appartamenti u zewg garaxxijiet li jinsabu taht il-livell ta’ triqg;

B’kuntratt tad-19 ta’ Settembru, 1996, il-konvenut Alan Xuereb xtara l-arja ta’ fuq

din il-blokka minghand missier I-atturi (ara pagni 28 sa 32 tal-atti);

FI-2012, il-konvenut Alan Xuereb kiseb permess numru 04567/06 biex ikun jista’
jibni u jinstalla lift biex jaqdi lill-okkupanti kollha li juzaw |-appartamenti li jinsabu
fil-blokka. Dan il-lift sallum ghadu ma nbeniex. F'April 2017, l-istess konvenut
kiseb permess iehor biex ikun jista’ jizviluppa appartamenti ohra fuq it-tliet sulari

ezistenti tal-blokka (ara r-rapport tal-Perit Godwin Abela f'pagni 35 sa 37 tal-atti);

ll-pjan tal-konvenut huwa li jarma I-lift mal-fac¢ata ta’ barra tal-blokka, kif jidher
mir-ritratt li jinsab f'pagni 36 u 164 tal-atti. Minn dak li setghet tifhem il-qorti, jidher
li I-konvenut behsiebu johrog veranda jew portiku (porch) fl-ewwel sular li jigi fuq
il-bieb principali tal-blokka, u fuqg din il-veranda jibni I-lift li jkun jista’ jibga’ tiela’
sal-appartamenti ta’ fug. Il-konvenut jistqarr fl-affidavit tieghu li l-ispejjez marbuta
mal-bini tal-lift ried johroghom kollha wahdu minn butu (ara pagna 108 tal-atti);

L-atturi Debattista ma jagblux li jinbena dan il-lift ghaliex jidhrilhom, li I-konvenut
Alan Xuereb ma jistax skont il-ligi, jagbad u jbiddel il-partijiet komuni tal-blokka
billi jibni lift mal-fac¢ata tal-istess blokka. Dan wassalhom biex fit-18 ta’ Ottubru,
2019, |-atturi Debattista fethu din il-kawza;

Ftit jiem wara, fil-21 ta’ Ottubru, 2019, il-Prim’Awla tal-Qorti Civili lagghet b’'mod

definittiv talba tal-atturi Debattista sabiex jinhare§ mandat ta’ inibizzjoni halli



12.

13.

jzomm lil Alan Xuereb milli jkompli bil-progett tal-lift (ara pagni 137 sa 163 tal-
atti);

Wagqt li kienet miexja din il-kawza, il-konvenut Alan Xuereb laqga’ r-residenti
kollha tal-blokka, hlief I-atturi, sabiex huwa jikseb il-kunsens taghhom biex huwa
jkun jista’ jibni u jwahhal dan il-lift;

Kull wiehed minn dawn il-hames residenti ffirmalu dikjarazzjoni fejn fiha taw il-
kunsens taghhom biex Alan Xuereb ikun jista’ jibni I-lift (ara pagni 101 sa 105 tal-
atti);

Konsiderazzjonijiet dwar it-tliet ec¢ezzjonijiet preliminari ta’ Alan Xuereb

14.

15.

16.

17.

Kif inghad aktar kmieni, din is-sentenza hija limitata biss fuq I-ewwel tliet

eccezzjonijiet tal-konvenut Alan Xuereb;

L-ewwel e¢cezzjoni li sejra tigi mistharrga hija dik marbuta mal-kompetenza ta’

din il-qorti biex tisma’ I-ilment dwar il-bini u l-installazzjoni tal-lift. Il-konvenut
Xuereb jargumenta fl-e¢¢ezzjoni tieghu, li t-tilwima dwar il-lift tmiss ma’ tibdil fil-
partijiet komuni u ghalhekk din kellha titressaq farbitragg u mhux fkawza

guddiem gorti;

ll-qorti sejra titlag billi Zzomm fmohhha, dak imtenni mill-Qorti tal-Appell
(Kompetenza Inferjuri) fis-sentenza Gaetana Ghiller et v. Michael Ebejer et,

magqtugha fl-20 ta’ Jannar 2008, fejn fiha nghad li:

«Materja ta’ kompetenza hi ta’ ordni pubbliku u I-ligijiet li jirregolawha
jJridu jigu strettament applikati. Ma tistax tigi deciza fuq bazi ta’ ekwita
jew konvenjenza.»

Issa, l-artikolu 15 tal-Kap 387 tal-Ligijiet ta’ Malta moqri flimkien mal-Ewwel
Tagsima tar-Raba’ Skeda, Il hemm mehmuza mal-istess Kap 387 tal-Ligijiet ta’



18.

19.

20.

Malta, jghid Ii tilwimiet li skont I-Att dwar il-Condominia ghandhom jigu mressga

ghall-arbitragg, ma jistghux jitressqu lill-gorti;

Hawnhekk ir-rieda tal-legislatur hija ¢ara hafna, viz. li tilwim bhal dan irid jigi
solvut permezz ta’ arbitragg mandatorju u mhux permezz ta’ kawza quddiem
gorti. Madankollu I-ligi hija ¢ara wkoll, li mhux kull sura ta’ tilwima li tohrod mill-Att
dwar il-Condominia hija suggetta ghall-arbitragg mandatorju, izda dawk it-
tilwimiet biss, li b’mod specifiku fl-Att dwar il-Condominia, hemm indikat i r-
rizoluzzjoni taghhom ghandhom isiru farbitragg. Dan gie mtenni wkoll mill-Qorti
tal-Appell fis-sentenza Nazzareno Caruana v. John Inguanez deciza fit-8 ta’

Jannar, 2010) meta ntgal Ii,

«L-att dwar il-Condominia jirregola, veru, kull blokk ta’ bini li jaqa’ fid-
definizzjoni ta’ condominium skond I|-istess att, pero ma jassoggettax
kull kwistjoni li tolgot il-condominium ghall-arbitragg.»

Sewwasew fdik il-kawza, il-Qorti tal-Appell sabet li tilwima dwar gsim ta’ bejt
mhijiex indikata fost dawk it-tilwimiet, li fit-termini tal-Att dwar il-Condominia,
hemm bzonn li jigu mressqa ghall-arbitragg. Ghalhekk il-gorti ddecidiet li hija
kellha I-kompetenza bil-ligi li tagta’ dik it-tilwima. Kif tajjeb kompliet tfisser il-Qorti

tal-Appell, f'dik is-sentenza,

«Huwa biss fejn skond I-Att dwar il-Condominia t-tilwima tirrigwarda
condominium u “ghandha” tigi riferita ghall-arbitragg, li I-Att dwar I-
Arbitragg jimponi arbitragg. La darba t-tilwima in kwistjoni mhux
wahda minn dawk [li “ghandha” tigi riferita ghall-arbitragg, il-
gurisdizzjoni li tiddeciedi fuq dik it-tilwima hija ta’ dawn il-grati.»

Ifisser dan li, biex din il-qorti tista’ tiddeciedi jekk hija ghandhiex kompetenza bil-
ligi illi tisma’ u tiddeciedi t-tilwima marbuta mal-bini tal-lift, hija jehtigielha li thares
lejn id-dispozizzjonijiet tal-Att dwar il-Condominia (Kap 398 tal-Ligijiet ta’
Malta) u tara jekk it-tilwima mgajma mill-atturi Debattista dwar il-lift u t-tibdiliet fil-

partijiet komuni hijiex wahda li ex lege trid tigi maqtugha f'arbitragg jew le;



21. i I-Att dwar il-Condominia (Kap 398 tal-Ligijiet ta’ Malta jsemmi ghadd ta’

sitwazzjonijiet fejn tilwimiet bejn condomini jridu bil-ligi jitressqu f'arbitragg. Dawn

is-sitwazzjonijiet jistghu jingabru kif gej:

Vi.

Vil.

viil.

Meta kerrej ikun irid jinstalla jew jibni lift bi spejjez tieghu, u ma jinghatax
il-kunsens mis-sid jew mil-laggha tal-condomini (artikolu 8(7));

Meta condominus iqgis li s-sehem tieghu dwar it-tgassim tal-ispejjez ma
jkunx gust (artikoli 11(5) u 14(8));

Meta jingalghu kwistjonijiet dwar il-hatra jew tnehhija ta’ amministratur
(artikolu 15);

Meta xi condominus ma jkunx jagbel ma xi mizura mehuda mill-
amministratur (artikolu 19(3));

Meta ma jkunx hemm qgbil dwar jekk spejjez kinux ta’ natura urgenti jew le
(artikolu 20);

Meta condominus ma jkunx jagbel ma’ decizjoni tal-laggha minhabba i
jkun jahseb i d-decizjoni tmur kontra I-ligi jew ir-regolamenti tal-
condominium jew tkun irragonevoli jew oppressiva (artikolu 23(1));

Meta condominus ikun gieghed jikkontesta s-siwi ta’ xi regolament tal-
condominium (artikolu 24(7)); u

Meta tingala’ kwistjoni dwar |-addozzjoni tar-regoli tal-condominium
(artikolu 25);

22.  M’hemmx dubju li t-tilwima dwar il-bini tal-lift min-naha tal-konvenut, li ressqu I-

atturi Debattista f'din il-kawza, ma taga’ taht I-ebda wahda minn dawn it-tmien

¢irkostanzi msemmija fil-ligi li jridu jmorru f'arbitragg mandatorju ;

23.  Alan Xuereb mhuwiex kerrej u ghalhekk ma jghoddx Il-artikolu 8(7);

24.  Hekk ukoll, it-tilwima bejn il-partijiet mhijiex dwar spejjez fil-partijiet komuni, dwar

hatra jew tnehhija ta’ amministratur, dwar xi mizura mehuda minn amministratur

jew dwar xi regoli tal-condominium u ghalhekk langas ma jghoddu I-artikoli
11(5), 14(8), 15, 19(3), 20, 24(7) jew 25;



25.

26.

27.

28.

29.

30.

Fl-ahharnett, il-konvenut Alan Xuereb langas ma jista’ jagbad mal-artikolu 23(1),
ghaliex mill-atti tal-kawza ma jirrizultax li I-atturi Debattista geghdin jattakkaw xi

decizjoni li ttiehdet mil-laggha tal-condomini;

Bhalma ntgal fis-sentenza IlI-Perit Arkitett Joseph Jaccarini et v. Star

Investments Limited deciza mill-Qorti tal-Appell fil-31 ta’ Jannar, 2011,

«Biex jidhol in xena l-arbitru, irid ikun hemm decizjoni tal-laqgha tal-
assocjazzjoni li ttiehdet kif trid il-ligi, bid-decizjoni ppubblikata kif trid
il-ligi, (ara artikolu 23 tal-Att dwar il-Condominia, Kap. 398 tal-

F’dan il-kaz, ma tressqitx prova li jirrizulta li hemm assocjazzjoni registrata mar-
Registratur tal-Artijiet, kif trid il-ligi. Langas ma ngiebet prova li f'dan il-kaz saret xi
laggha generali skont kif imfisser fl-artikolu 22, li fiha ntlahaqg xi gbil bejn il-

condomini sabiex jinbena u jintrama’ I-lift;

Mill-atti jirrizulta biss li I-konvenut Alan Xuereb, minn jeddu, gabad u applika
ghall-permess biex jibni I-lift, u wara li saret din il-kawza mill-atturi Debattista u
nhareg mandat ta’ inibizzjoni kontrih, il-konvenut dar lir-residenti I-ohra tal-blokka

u gab il-kunsens taghhom biex huwa jkun jista’ jibni I-lift;

Bil-hniena hemm ghalfejn illi jinghad, il-konvenut ma jistax jingeda b’xi haga li

sehhet wara I-ftuh tal-kawza biex jipprova jinnewtralizza I-kompetenza tal-gorti;

Imma anke kieku stess, id-dikjarazzjonijiet iffimati minn dawn ir-residenti ma
jistghux jitgiesu bhala xi forma ta’ decizjoni tal-laqggha tal-condomini. Dan anke
ghaliex ma jirrizultax li din id-decizjoni saret wara li kien sar avviz li kienet ha
tinzamm laqgha generali skont I-artikolu 22(4) tal-Kap 398 tal-Ligijiet ta’ Malta.
Bhalma langas ma jirrizulta li |-atturi ahwa Debattista kienu mgharrfa b’din il-
laggha. Kemm hu hekk, il-konvenut Alan Xuereb, fpagna 114 tal-atti, jikkonferma



31.

32.

33.

34.

35.

36.

waqt ix-xiehda tieghu moghtija quddiem il-gorti, li huwa ma kienx stieden lill-atturi
Debattista meta lagga’ lir-residenti I-ohra ghaliex kien jaf li dawn ma ridux li

jinbena I-lift;

Kif inghad mill-Qorti tal-Appell fis-sentenza Il-Perit Arkitett Joseph Jaccarini et

v. Star Investments Limited, ga fuq imsemmija,

«Hu wara decizjoni tal-laqgha li min ikun irid jopponi jista’ jirreferi I-
kwistjoni ghall-arbitragg, perd, meta xi whud mill-proprjetarji
jagixxu _unilateralment _u_minghajr _kunsens unanimu, allura
huma dawn il-grati li jridu jigu aditi biex jipprovdu rimedju.»

Bl-istess mod f'dan il-kaz, huwa bil-wisq ¢ar li dak li geghdin jattakkaw I-atturi
Debattista mhijiex xi decizjoni mehuda mill-condomini; izda d-decizjoni unilaterali
tal-konvenut Alan Xuereb li jibni I-lift u li jaghmel tibdiliet fil-partijiet komuni tal-
blokka, wara li dan kien kiseb il-permess mehtieg mill-awtoritajiet biex ikun jista’

jaghmel dawn ix-xoghlijiet;
Ghal dawn ir-ragunijiet din il-gorti gieghda tasal ghall-fehma illi dan mhuwiex kaz
li kellu jitressaq farbitragg mandatarju imma huwa kaz li seta’ jigi mressaq

quddiem din il-gorti;

L-ewwel eccezzjoni tal-konvenut dwar in-nuggas ta’ kompetenza qieghda

ghalhekk tigi michuda;

Nghaddu issa biex ingisu t-tieni e€¢ezzjoni tal-konvenut dwar in-nullita tar-rikors

mahluf;
ll-konvenut jargumenta li l-atturi sejsu l-azzjoni taghhom fuq binarji differenti li

jmorru kontra xulxin u ghalhekk dan ghandu jwassal ghan-nullita u I-irritwalita tar-

rikos mahluf;

37.

38.

39.

40.

Jissokta jinghad, li I-aspett tar-ritwalita ta’ azzjoni huwa marbut mal-forma tal-att i
bih titressaq (ara Rita Cassar v. Licia Borg deciza mill-Prim’Awla tal-Qorti Civili
fl-14 ta’ Dicembru, 2018). Kif gie mtenni dan |-ahhar mill-Qorti tal-Appell fis-
sentenza Richard Attard v. John Rizzo deciza fit-18 ta’ Frar, 2021,

«fmaterja ta’ nullita tal-atti, is-sanzjoni estrema tan-nullita ta’ att
gudizzjarju titlob li I-ec¢¢ezzjoni tintlaqa’ biss fkazijiet ec¢cezzjonali
meta r-rimedju wahdieni li jinghata lill-imharrek ghall-pregudizzju
mgarrab ikun it-thassir tal-att, kif jipprovdi wkoll il-proviso tal-Artikolu
789(1) tal-Kodiéi tal-Organizzazzjoni u Proéedura Civili. Hija
sanzjoni estrema li |-ligi timponi biss meta n-nuqgas formali jew
sostanzjali ma jkunx jista’ jigi assolutament tollerat bla hsara ghal xi
principju ta’ gustizzja proéedurali (App. Civ. 4.11.1991 fil-kawza fi-
ismijiet Vella v. Cefai (Kollez. Vol: LXXV.ii.467). Fuq kollox, il-ligi tal-
procedura hija mahsuba biex il-kawzi jimxu b’heffa u effi¢jenza,
ekonomija w harsien tal-jeddijiet tad-difiza u tal-principji tal-gustizzja
naturali;

Minn dak i tista’ tifthem il-qorti, jidher li I-konvenut gieghed jargumenta li r-rikors
mahluf ma jharisx dak mitlub fl-artikolu 156(1)(a) u (b) tal-Kap 12 tal-Ligijiet ta’

Malta dwar it-tifsir car u sewwa tal-oggett u r-raguni tat-talbiet f'kawza;

Madankollu, kif tajjeb imtenni mill-Qorti tal-Appell fis-sentenza Salvina maghrufa

bhala Sylvia Bugeja v. Albert Debono et deciza fis-27 ta’ Settebru, 2009,

«Dan ma jfissirx pero li kwalunkwe nuqqas da parti ta’ |I-attur ghandu
mill-ewwel jigi mehud fis-sens li ged imur kontra d-dispost tal-
Artikolu 156(1) tal-Kap 12 u ghalhekk igib mieghu n-nullita tac-
¢itazzjoni. Infatti, biex c¢itazzjoni tigi mwaqqfa, jrid ikun hemm raguni
gravi, b’mod li I-konvenut ikun jista’ jigi ppregudikat fid-difiza tieghu».

Fil-fatt l-artikolu 156 tal-Kap 12 tal-Ligijiet ta’ Malta nghata interpretazzjoni
wiesgha hafna fil-gurisprudenza taghha sabiex kemm jista’ jkun [-atti jigu salvati
ghall-pratti¢ita u biex tigi evitata multiplikazzjoni ta’ kawzi u spejjez zejda (ara
Rose Bezzina et v. Stefan Apap deciza mill-Qorti tal-Appell fis-17 ta’ Marzu,
2021);

4].

42.

43.

44,

M’hemmx ghalfejn nghidu, il-ligi titlob li l-azzjoni u t-talbiet ghandhom jinkitbu
b’mod ¢ar u li jinftiehmu, sabiex b’hekk il-konvenut ikollu I-opportunita shiha li
jiddefendi lilu nnifsu fil-parametri tal-azzjoni kif imressqa (ara Frederick Attard v.
Malta International Airport p.l.c. et deciza mill-Qorti tal-Appell fis-17 ta’ Marzu,
2021);

Barra minn dan, il-gurisprudenza tenniet ukoll li biex rikors mahluf ikun jiswa, dak
li jintalab ma jridx ikun fkontradizzjoni mieghu innifsu (ara inter alia Salvatore
Aquilina v. Joseph Oliver Ruggier nomine deciza mill-Qorti tal-Kummerc¢ fid-9
ta’ Jannar, 1995, Flavia Cassar et v. Carmelo Muscat et deciza mill-Qorti tal-
Appell fl-14 ta’ Novembru, 2011, Rita Nicolosi et v. L.E.P.T. Enterprises
Limited deciza mill-Qorti tal-Appell fil-31 ta’ Jannar, 2014 u Mary Grech et v.
Maria Borg deciza mill-Qorti tal-Appell fit-28 ta’ Marzu, 2014);

Naturalment, il-fatt |i fkawza jitressqu hafna talbiet, dan ma jgibx b’dagshekk
dawk it-talbiet bhala kontradittorji. Dwar dan il-punt, il-Qorti tal-Appell, fis-
sentenza Calcedonia Pace v. Patrick Pace deciza fit-30 ta’ Ottubru, 2015, qalet

«Ma hemm xejn fil-ligi li zZzomm lil xi attur milli jressaq, kontra I-istess
konvenut, diversi talbiet marbuta ma’ diversi kwistjonijiet li ghandhom
bejniethom. Dak li I-ligi tipprojbixxi huwa kontradittorjeta fil-kawzali
u/jew talbiet, u mhux il-multipli¢ita tal-istess. F’kaz ta’ multipli¢ita ta’
talbiet dipendenti fug diversi negozji guridi¢i bejn I-istess partijiet, I-
attur ikun irid igib il-provi relattivi ghal kull negozju, pero, dan il-fatt
ma jaghmilx l-azzjoni anqas ¢ara.»

Wara kollox ma hemm xejn fil-ligi li jzomm attur milli jigma’ fazzjoni wahda aktar
minn talba wahda, mibnija fuq aktar minn sies legali jew guridiku wiehed (ara
Martin Gerada et v. Joseph Ciscaldi et de¢iza mill-Prim’Awla tal-Qorti Civili fis-
16 ta’ Mejju, 2013);

45.

46.

47.

48.

49.

50.

Issa, il-konvenut gieghed jargumenta f'din |-e¢¢ezzjoni tieghu li I-azzjoni attriCi
ghandha titgies bhala nulla ghaliex giet imsejsa fugq premessi u binarji li jmorru

kontra xulxin;

Hija haga iebsa li tghid b’regola minn gabel liema huma dawk I-azzjonijiet multipli
li ma jogoghdux flimkien. Ghalhekk il-kejl xieraq hu li I-kwistjoni trid titgies skont
il-mertu ta’ kull kaz (ara Carmela Buttigieg et v. Carmen Agius deciza mill-
Prim’Awla tal-Qorti Civili fit-23 ta’ Marzu, 2010);

ll-qorti ghalhekk regghet fliet ir-rikors mahluf u tibda biex tghid li huwa minnu |i I-
azzjoni mibdija mill-ahwa Debattista tigbor fiha aktar minn ghan wiehed.
B’daqgshekk pero, dan ma jfissirx li dawn it-talbiet joqtlu jew jinnewtralizzaw lil

xulxin;

B’din il-kawza I-atturi jridu: (i) li I-konvenut ma jibgax ghaddej bil-pjan tieghu li
jibni I-lift mal-fac¢ata tal-blokka ghaliex skont huma dan imur kontra I-ligijiet tal-
komproprjeta u tal-condominium; (ii) li I-konvenut ghandu jnehhi I-gallariji u
jaghlaqg l-aperturi li jharsu lejn il-gid taghhom ghaliex skont huma I-konvenut ma
jgawdi minn ebda jedd ta’ servitu; (iii) li I-konvenut ghandu jaghmel tajjeb ghad-
danni kollha li l-atturi jghidu li garrbu minhabba hsarat li sehhew fl-appartament
taghhom waqt li I-konvenut kien gieghed jibni l-appartamenti tieghu; u (iv) li I-
konvenut ghandu jhallas ghall-ilma i allegatament seraq mit-tank tal-ilma tal-

atturi;

Fil-nsieb tal-gorti ma tridx wisq dehen biex tifhem dak li geghdin jitolbu I-atturi
f'din il-kawza. Johrog ¢ar ukoll, li I-konvenut fehem sew x'inhuma dawn it-talbiet li
saru kontrih ghaliex huwa ressaq ec¢ezzjonijiet specifici fejn ¢ahad kull wahda

minn dawn it-talbiet;

B’Zieda ma’ dan, langas ma jista’ jinghad li t-talbiet attri¢i jmorru kontra xulxin.

Huwa evidenti li s-sies komuni li jghaggad flimkien dawn it-talbiet huwa |-fatt li I-

51.

52.

53.

54.

55.

partijiet ghandhom fidejhom postijiet li jmissu ma’ xulxin, b’partijiet minnhom
huma komuni bejniethom. Tassew l|-azzjoni kif imressqa mill-atturi ma fixklet xejn

lill-konvenut milli jressaq difiza xierqa biex ixejjen it-talbiet attrici;

Ghalhekk din il-gorti ssib li anke din it-tieni ec¢ezzjoni dwar in-nullita tar-rikors

mahluf mhijiex wahda tajba;

Jifdal biss it-tielet e€€éezzjoni dwar in-nuggas ta’ integrita tal-gudizzju minhabba

li fdin il-kawza ma ddahhlux ukoll il-kondomini |-ohra ta’ ‘Philip Court’;

ll-qorti tibda billi tghid illi hija tagbel ma’ dak imsemmi mill-Qorti tal-Appell fis-
sentenza Angolina Spiteri et noe v. Anthony Mercieca et noe deciza fis-6 ta’
Lulju, 2007, li:

«La legge non commina la nullita degli atti per mancanza di citazione
di un terzo interessato.” (ara Vol XVI pl p117) Kieku ma kienx hekk
il-kaz, ma kienx ikun hemm sens ghall-intervent fil-kawza in statu et
terminis, kompriz fl-istadju ta’ I-appell (Art. 960 tal-Kapitolu 12) jew
ghas-sejha fil-kawza ta’ terza persuna (Art. 961 tal-Kapitolu 12)
(Agius V pen v. Borg M et — PA — 28 ta’ Marzu 2003).»

Dwar dan l-aspett huwa mizmum li |-e¢¢ezzjoni tan-nuggas ta’ integrita tal-
gudizzju hija wahda dilatorja li trid titqajjem, bhalma sar f'dan il-kaz, fil-bidu tal-
kawza (ara Concetta Cassar v. Alfred Zammit deciza mill-Qorti tal-Appell
(Kompetenza Inferjuri) fis-27 ta’ Novembru, 2009 u George Borg et v. Paola
Tabone deciza mill-Qorti tal-Appell fid-9 ta’ Ottubru, 2009);

In-natura tal-ec¢ezzjoni ta’ nuqqas ta’ integrita tal-gudizzju hija mibnija fuq tliet
(3) konsiderazzjonijiet ewlenin, jigifieri: (i) fug il-htiega li fkawza jiehdu sehem
dawk kollha li huma interessati fil-kwestjoni, (ii) li jigi zgurat li I-gudizzju jkun
wiehed effikaci u li jorbot, u (iii) li jithares kemm jista’ jkun il-prin¢ipju tal-
ekonomija tal-gudizzju (ara Victor Zahra Dedomenico v. Alfred Zahra

Dedomenico deciza mill-Qorti tal-Appell fil-15 ta’ Jannar, 1992 u David Aquilina

56.

57.

58.

59.

60.

v. L-Onorevoli Prim Ministru et dec¢iza mill-Prim’Awla tal-Qorti Civili (Sede
Kostituzzjonali) fit-22 ta’ Novembru 2006);

ll-partecCipazzjoni fil-kawza ta’ persuna interessata ghandha importanza mhux
biss ghall-ahjar gudizzju tal-gorti izda wkoll ghall-istess persuna li kellha tkun fil-
kawza (ara Improved Design Limited v. Anthony Mifsud et deciza mill-Qorti
tal-Appell fil-5 ta’ April, 2013);

Fil-kaz tal-lum, din il-qorti ma jidhrilhiex li f'din il-kawza kien hemm bzonn li
jiddannlu fiha I-condomini l-ohra li ghandhom appartament fil-blokka. Bhalma
langas ma ntwera ghalissa li jidher li hemm bzonn |li dawn ghandhom ghalfejn

jigu msejha fil-kawza;

Zgur u mhux forsi, il-condomini ma jidhlu xejn fit-talbiet attrici dwar il-gallariji, I-
aperturi, il-hsara fl-appartament u s-serq tal-ilma. Dwar imbaghad il-kwestjoni tal-
lift, kif inghad aktar kmieni, waqt li din il-qorti kienet gieghda tqis I-ec¢ezzjoni tal-
kompetenza, jirrizulta li dak li |-atturi Debattista geghdin jattakkaw f'din il-kawza
mhuwiex xi decizjoni mehuda flaggha tal-condomini. Mod iehor, dak li geghdin
jattakkaw l-atturi Debattista huwa d-decizjoni tal-konvenut li jibni I-lift mal-faccatta

tal-binja;

Huwa veru li I-condomini |-ohra ffirmaw dikjarazzjoni fpagni 101 sa 105 tal-atti, li
huma m’ghandhomx oggezzjoni li jinbena I-lift, imma din id-dikjarazzjoni ma
tbiddilx il-fatt li huwa biss il-konvenut i fl-ahhar mill-ahhar irid jibni I-lift. Tant hu
hekk, li kien il-konvenut wahdu li talab ghall-permess biex jinbena I-lift u skont I-

affidavit tieghu l-ispejjez kollha marbuta mal-bini tal-lift ha johroghom kollha hu;
Tassew billi t-tilwima marbuta mal-bini tal-lift gieghda biss bejn |-atturi ahwa

Debattista u I-konvenut Alan Xuereb, din il-qorti ma tarax raguni tajba ghalfejn

kellhom jiddahhlu wkoll f'din il-kawza I-condomini |-ohra;

61. Ghalhekk anke din it-tielet e¢cezzjoni gieghda tigi mi¢huda;
Decizjoni
Ghaldagstant ghar-ragunijiet fug imsemmija din il-gorti gieghda:
i. Tichad l-ewwel eccezzjoni ghaliex issib li din il-qorti hija kompetenti li tisma’ |-
ilmenti tal-atturi Debattista dwar bidliet fil-partijiet komuni tal-bini mertu ta’ din il-

kawza;

ii. Tichad it-tieni e¢cezzjoni ghaliex il-gorti ma sabet xejn irritwali jew null bil-mod ta’

kif tfassal ir-rikors mahluf; u

iii.  Tiéhad ukoll it-tielet e¢cezzjoni ghaliex issib li dawn il-pro¢eduri jinsabu bizzejjed

shah bil-partijiet li ga jinsabu fiha;

L-ispejjez marbuta ma’ din is-sentenza jithallsu mill-konvenut Alan Xuereb.

Christian Falzon Scerri
Imhallef

Mary Josephine Musu

Deputat Registratur

